
· Skriva fyrisøgnina av
· Stava orðini fyri onkrum


Fyrisøgn.
Eg eri borin í heim í Føroyum; og eg vil sleppa at vera í Føroyum alt lív mítt. Eg havi einki ímóti at fara út at síggja onnur lond og onnur ting, sum ikki eru at síggja her í Føroyum; men eg komi heim aftur; tí her er so vakurt. Um tú fert so langt burtur úr Føroyum, sum tú kanst sleppa, kemur tú tó heim aftur, bara tú kanst; tað skalt tú fáa at síggja; tí í tí landi, har tú ert føddur, vilt tú fegnast vera. Nógv onnur lond eru til, summi stór, summi smá; men av øllum teimum kann einki land vera sum tað, har mamma tín bar teg í heim.

